
Zynu, zynu, kū vajaga 

Ituo cīma meiteņom. 

Cīma kūrpu, zeida zeķu 

Jaunu puišu pīdevom. 

 

Zynu, zynu, kū vajaga 

Ituo cīma puiškinim 

Valna dzyrys, siļķu maizis 

Vacys buobys puorguliet. 

 

Beja bods, beja bods 

Ituo cīma meiteņom, 

Ni piec galis, ni piec pīna,  

Bet piec skaistim puisānim. 

 

Tys ……………….. šur braukdams, 

Ar zīpem zīpējuos;  

Tuoda mallna padaguņ,  

Kuo munam syvànam. 

 

Tei meiteņa līlejuos 

Ka boguota tāva meita. 

Skudrys depi izādušys 

Slapnajā vosorā. 

 

Itī puiši ceļu guoja, 

Vysa monta mugurā: 

Tur bej rudzi, tur bej mīži 

Vīnā svuorku kabatā. 

 

Aiz Daugovys suni rieja, 

Kas suneišus kairynuoja? 

Šai pusē dailis meitys, 

Tuos suneišus kairynuoja. 

 

Šmuks puiseits, daila rūta, 

Guļ celeņa maleņā. 

Dīveņ, dūd syltu sauli, 

Byus mušom bareibeņa. 

 

Aiz kū zylys, aiz kū malnys 

Ituo cīma dzeltuoneitis? 

Tupādamys veliejuos  

Sivieneņu sileitie. 

 

Aiz kū zyli, aiz kū malni 

Ituo cīma tāva dāli? 

Ik reiteņu mozgovuosi 

Malna kuiļa meizolūs. 

 

 

Voi i voi, meiteneitis, 

Jiusu lelu skaistumeņu. 

As izlieju suņam bļūdu 

Iz jiusim vardamīs. 

 

Kas par čortu skroči beja, 

Kas ……………….. biksis šyva. 

Obys storys lobys beja, 

Obuli da zemeitei. 

 

Atsasāda šei meiteņa 

Pi tuos lūga stendereitis. 

Ni boltuoka, ni malnuoka. 

Kai tei lūga stendereite. 

 

As dūmovu, as guodavu, 

Kū tī muni cuoli losa. 

……………….. bruoleišam 

Utu kule pabyruse. 

 

Šei meiteņa šurp braukdama 

Pūguos vīn i pūgavuos. 

Myusu puiši braši beja, 

Tī tuos pūgys atpūguos. 

 

Itī puiši veinu prosa, 

Kur mums beja veinu jimt? 

Sierma kieve klāvā stuov, 

Veinu vīn tacynuoj. 

 

Ai, tu, šeļma, meiteneite 

Tavu skaistu doncuošonu. 

Puišim tryuka biksēm pūga 

Uz tevim verūtīs. 

 

Apsapyrda tys ……………….., 

Piec maizeitis snīgdamīs. 

Ka zynuoji taidu ūkstu, 

Kam ar topu naaizbuozi? 

 

Aiz kū skaista, aiz kū šmuka, 

Aiz kū bolta tei ? 

Kača asti apāduse, 

Kriejumā mārcādama. 

 

 

Ēdi, ēdi, ……………….., 

Met pa logu drupaneņas 

Tava sieva stāv aiz loga  

Gaida tavu drupaneņu. 

 



Dūmuojuom, guodavuom, 

Kur byus jemti sātmaleņu; 

……………….. reši zūbi, 

Tur byus brangs sātmaleņ’. 

 

Myusu puìši bāduojuos, 

Kur byus škeļt lemesneicu: 

……………….. leika pīre, 

Tī byus loba lemesneica. 

 

Dziedi, dziedi tu, meitiņa, 

Ar to lielu vēderiņu; 

Ej mežā, nocērt mietu,  

Stutē savu vēderiņu. 

 

Izstaiguoju bārzu bierzi  

Luoga rīkstis nanūgrīžu, 

Izstaiguoju itū cīmu  

Luoga puišu naredzieju, 

Cyts bej greizs, cyts bej škeibs  

Cyts meiteņu salauzeits. 

 


